
ЎЗБЕКИСТОН    РЕСПУБЛИКАСИ    НОМИДАН

Ҳ   У   К   М
2023 йил январь ойининг 27 кунида жиноят ишлари бўйича Чуст туман суди ўз биносида, очиқ суд мажлисида туман судининг судьяси М.Ҳайитовнинг раислигида, судья ёрдамчиси Э.Абдумуталиевнинг котиблигида, тарафлардан давлат айбловчиси Чуст туман прокурорининг ёрдамчиси Қ.Байзаков, А.Бегматов,  судланувчилар А.Умаров, А.Умаржонов, Ж.Абдуматов ва Ж.Абдуматовлар иштирокида Умаров Азизжон Акбарали ўғли, Умаржонов Алишер Акбарали ўғли, Абдуматов Жовлонбек Жабарович ҳамда Абдуматов Жайхунали Жабборали ўғлиларга нисбатан
  1-1611-2202/351-сонли жиноят ишини кўриб чиқди. Иш ҳужжатларига кўра:

1). Умаров Азизжон Акбарали ўғли (Umarov Azizjon Akbarali O’g’li) – 1994 йил 7 июлда Поп туманида туғилган, ўзбек, Ўзбекистон фуқароси, маълумоти ўрта-махсус, оилали                   3 нафар фарзанди бор, Чуст нефт базасида чилангар бўлиб ишлайди, муқаддам судланмаган, Наманган вилояти Чуст тумани “Янгиер” МФЙ, “Ўзбекистон” кўчаси, 3-уйда яшайди, эҳтиёт чораси тариқасида муносиб хулқ-атворда бўлиш ҳақидаги тилхат қўлланилган, айблов хулосаси нусхасини 2022 йил 26 ноябрда олган,
Ўзбекистон Республикаси ЖКнинг 277-моддаси 2-қисми “б” банди билан айбланган.
2). Умаржонов Алишер Акбарали ўғли (Umarjonov Alisher Akbarali O’g’li) – 1996 йил 4 июнда Поп туманида туғилган, ўзбек, Ўзбекистон фуқароси, маълумоти ўрта-махсус, оилали, вақтинча ишсиз, муқаддам судланмаган, Наманган вилояти Поп тумани “Обиҳаёт” МФЙ, “Афросиёб” кўчаси, 61-уйда яшайди, эҳтиёт чораси тариқасида муносиб хулқ-атворда бўлиш ҳақидаги тилхат қўлланилган, айблов хулосаси нусхасини 2022 йил 26 ноябрда олган,

Ўзбекистон Республикаси ЖКнинг 277-моддаси 2-қисми “б” банди билан айбланган.
3). Абдуматов Жовлонбек Жабарович (Abdumatov Jovlonbek Jabarovich) – 1984 йил 27 сентябрда Поп туманида туғилган, ўзбек, Ўзбекистон фуқароси, маълумоти ўрта, оилали 1 нафар фарзанди бор, “Лифтон” МЧЖда пайвандчи уста бўлиб ишлайди, муқаддам судланмаган, Наманган вилояти Поп тумани “Обиҳаёт” МФЙ, “Афросиёб” кўчаси, 50-уйда яшайди, эҳтиёт чораси тариқасида муносиб хулқ-атворда бўлиш ҳақидаги тилхат қўлланилган, айблов хулосаси нусхасини 2022 йил 26 ноябрда олган,

Ўзбекистон Республикаси ЖКнинг 277-моддаси 2-қисми “б” банди билан айбланган.
4). Абдуматов Жайхунали Жабборали ўғли (Abdumatov Jayxunali Jabborali O’g’li) – 1995 йил 23 августда Поп туманида туғилган, ўзбек, Ўзбекистон фуқароси, маълумоти ўрта-махсус, уйланмаган, “Лифтон” МЧЖда пайвандчи уста бўлиб ишлайди, муқаддам судланмаган, Наманган вилояти Поп тумани “Обиҳаёт” МФЙ, “Афросиёб” кўчаси, 50-уйда яшайди, эҳтиёт чораси тариқасида муносиб хулқ-атворда бўлиш ҳақидаги тилхат қўлланилган, айблов хулосаси нусхасини 2022 йил                     26 ноябрда олган,

Ўзбекистон Республикаси ЖКнинг 277-моддаси 2-қисми “б” банди билан айбланган.
Суд судланувчилар ва гувоҳларнинг кўрсатмаларини, тарафларнинг музокара сўзларини тинглаб, жиноят ишида тўпланган далилларни суд мажлисида синчковлик билан, тўла, ҳар томонлама ва холисона текшириб, судланувчиларнинг музокара, ҳимоя ва охирги сўзларини эшитиб, қуйидагиларни
А  Н  И  Қ  Л  А  Д  И :

Судланувчилар Умаров Азизжон Акбарали ўғли, Умаржонов Алишер Акбарали ўғли, Абдуматов Жайхунали Жабборали ўғли ва Абдуматов Жавлонбек Жабаровичлар жамиятда юриш-туриш қоидаларини қасддан менсимасдан, бир гуруҳ бўлиб, 2022 йил 12 октябрь куни соат 21:00ларда  жамоат жойи ҳисобланган Чуст тумани “Янгиер” МФЙда жойлашган “Янгиер-Станция” ошхонаси олдида А.Умаров ва А.Умаржоновлар томонидан Абдуматов Жавлонбекни сўкинганини баҳона қилиб, Ж.Абдуматов ва Ж.Абдуматовларни қўл ва оёқлари билан уриб, дўппослаб, уларга соғлиғини бузилишига сабабчи бўлган енгил шикаст етказишганида, Ж.Абдуматов ва Ж.Абдуматовлар томонидан А.Умаров ва А.Умаржоновларни қўл ва оёқлари билан уриб, дўппослаб, уларга соғлиғини бузилишига сабабчи бўлган енгил шикаст етказишган.

Судланувчи Умаров Азизжон Акбарали ўғли судда айбига тўла иқрорлик билдириб, 2022 йил 12 октябрь куни соат 20:00ларда Чуст тумани “Янгиер” МФЙда жойлашган “Янгиер-Станция” ошхонасига овқатланиш учун борганда, Абдуматов Жавлонбекни кўргани, бу пайтда спиртли ичимлик таъсирида маст бўлгани, ошхонада кабоб пишириш билан шуғулланувчи Б.Бойбоевга Абдуматов Жавлонбек билан жанжал қилиб, уни урмоқчи эканлигини айтгани, ошхона ташқарисида спиртли ичимлик истеъмол қилгани, Абдуматов Жавлонбек билан ўзаро тортишиб қолгани, унинг юз қисмига қўли билан ургани, Абдуматов Жавлонбек ҳам унинг юк қисмига қўллари билан бир неча маротаба ургани, шундан сўнг жанжалга унинг укаси Умаржонов Алишер ва Абдуматов Жавлонбекнинг укаси Абдуматов Жайхунали келиб қўшилгани, улар ўзаро тараф бўлишиб, бир-бирларини қўллари билан ўришганлиги, жамоат жойида жанжал қилишига маст ҳолатда бўлгани учун жаҳл устида Абдуматов Жавлонбекни унга сўкинганини баҳона қилиб уни ва укасини уриб дўппослагани ҳақида кўрсатув бериб, қилмишидан пушаймонлиги, ҳозирда Абдуматов Жайхунали ва Абдуматов Жавлонбеклар билан ярашгани, бир-бирларидан кечирим сўрагани, моддий ва оилавий аҳволини инобатга олиб, суддан енгилроқ жазо беришни сўради.

Судланувчи Умаржонов Алишер Акбарали ўғли судда айбига тўла иқрорлик билдириб, 2022 йил 12 октябрь куни соат 20:30ларда дала майдондан ўз ишларини қилиб, уйига қайтаётган вақтда Чуст тумани “Янгиер” МФЙда жойлашган “Янгиер-Станция” ошхонаси олдида акаси Умаров Азизжоннинг баланд овозда гапираётганини эшитгани, шу пайт ошхона олдига борганда акаси Абдуматов Жавлонбек билан жанжал қилганини, у акасини ураётганини кўриб, Абдуматов Жавлонбекни қўли билан ургани шу пайтда жанжалга Абдуматов Жайхунали ҳам келиб қўшилиб, уни ва акаси Умаров Азизжонни қўли билан ургани, у ҳам акаси билан тараф бўлиб уларни қўлллари билан ўргани, бир-бирларини урганда ғишт, таёқ, тош, пичоқ, совуқ қурол, темир бўлаги ёки бошқа қаттиқ жисмлардан фойдаланмагани, бир-бирларини қўллари билан ургани, жанжал бўлган вақтда акаси Умаров Азизжон ва Абдуматов Жавлонбек маст ҳолатда бўлганлиги ҳақида кўрсатув бериб, қилмишидан пушаймонлиги, ҳозирда Абдуматов Жайхунали ва Абдуматов Жавлонбеклар билан ярашгани, бир-бирларидан кечирим сўрагани, моддий ва оилавий аҳволини инобатга олиб, суддан енгилроқ жазо беришни сўради.

Судланувчи Абдуматов Жовлонбек Жабарович судда айбига тўла иқрорлик билдириб, 2022 йил 12 октябрь куни соат 20:00ларда Чуст тумани “Янгиер” МФЙда жойлашган “Янгиер-Станция” ошхонасида Тожиахмедов Фарход билан гаплашиб турганда унинг олдига Азизжон Умаров келиб, унга сабабсиз сўкингани, у ҳам А.Умаровни сўкканда, А.Умаров уни қўллари билан ургани, улар ўзаро уришиб кетгани, уларни Ф.Тожиахмедов ажратиб қўйгани, шу пайтда А.Умаровни укаси Алишер Умаржонов келиб уни қўли билан ургандан сўнг ушбу жанжалга укаси Жайхунали Абдуматов ҳам келиб қўшилгани, улар ўзаро тараф бўлиб бир-бирларини қўли билан уриб, дўппослагани, жанжал вақтида спиртли ичимлик истеъмол қилгани сабабли маст бўлгани ҳақида кўрсатув бериб, қилмишидан пушаймонлиги, ҳозирда Умаров Азизжон ва Умаржонов Алишерлар билан ярашгани, бир-бирларидан кечирим сўрагани, моддий ва оилавий аҳволини инобатга олиб, суддан енгилроқ жазо беришни сўради.          
Судланувчи Абдуматов Жайхунали Жабборали ўғли судда айбига тўла иқрорлик билдириб, 2022 йил 12 октябрь куни соат 20:30ларда Чуст тумани “Янгиер” МФЙда жойлашган “Янгиер-Станция” ошхонасида акаси Абдуматов Жавлонбекнинг балад овозда бақириб гапираётганини эшитиб ошхона олдига борганда, акасини Умаров Азизжон ва Умаржонов Алишерлар ураётганини кўргани, шунда уларни ажратмоқчи бўлганда Умаров Азизжон уни қўли билан ўргани, у ҳам Умаров Азизжонни қўли билан ургани, шундан сўнг улар ўзаро тараф бўлиб, бир-бирларини қўллари билан уриб, дўппослашгани ҳақида кўрсатув бериб, қилмишидан пушаймонлиги, ҳозирда Умаров Азизжон ва Умаржонов Алишерлар билан ярашгани, бир-бирларидан кечирим сўрагани, моддий ва оилавий аҳволини инобатга олиб, суддан енгилроқ жазо беришни сўради.          

Судланувчилар:

А.Умаровнинг бир гуруҳ бўлиб, жамиятда юриш-туриш қоидаларини қасддан менсимасдан, маст ҳолатда жамоат жойида кўпчилик олдида Ж.Абдуматов ва Ж.Абдуматовларни қўли билан уриб, дўппослаб, уларга соғлиғини бузилишига сабабчи бўлган енгил шикаст етказганликда;

А.Умаржоновнинг бир гуруҳ бўлиб, жамиятда юриш-туриш қоидаларини қасддан менсимасдан, жамоат жойида кўпчилик олдида Ж.Абдуматов ва Ж.Абдуматовларни қўли билан уриб, дўппослаб, уларга соғлиғини бузилишига сабабчи бўлган енгил шикаст етказганликда;

Ж.Абдуматовнинг бир гуруҳ бўлиб, жамиятда юриш-туриш қоидаларини қасддан менсимасдан, маст ҳолатда жамоат жойида кўпчилик олдида А.Умаров ва А.Умаржоновларни қўли билан уриб, дўппослаб, уларга соғлиғини бузилишига сабабчи бўлган енгил шикаст етказганликда;

Ж.Абдуматовнинг бир гуруҳ бўлиб, жамиятда юриш-туриш қоидаларини қасддан менсимасдан, жамоат жойида кўпчилик олдида А.Умаров ва А.Умаржоновларни қўли билан уриб, дўппослаб, уларга соғлиғини бузилишига сабабчи бўлган енгил шикаст етказганликда ифодаланган айблари, ўзларининг айбларига тўла иқрорлик ва пушаймонлик билдириб берган кўрсатувларидан ташқари, иш бўйича тўпланган ва суд мажлисида текширилган далиллар, жумладан:
гувоҳ Бойбоев Бахтиёр Олимжоновичнинг суддаги Чуст тумани “Янгиер” МФЙдаги “Янгиер-Станция” ошхонасида кабоб пишириб сотиш билан шуғулланиши, 2022 йил 12 октябрь куни соат 20:00ларда унинг олдига судланувчи Умаров Азизжон маст ҳолатда келиб, ошхона олдида турган Абдуматов Жавлонбекни кўриб қолиб, унга Ж.Абдуматов билан жанжаллашиб, уни уришини айтгани, у эса А.Умаровга ошхона олдида уруш қилмаслигини, фуқаролар тинчлигини бузмаслигини айтиб, соат 20:30ларда ошхонани ёпиб кетганлиги, А.Умаров, А.Умаржонов ва Ж.Абдуматов, Ж.Абдуматовлар ўртасида бўлиб ўтган жанжални кўрмагани, бу ҳақда эшитганини, 2022 йил 12 октябрь куни ундан кабоб тайёрлаб бериш ҳақида айтмагани, унга фақат Ж.Абдуматов билан жанжаллашиб, уришини айтганини маълум қилиб берган кўрсатуви;

гувоҳ Тожиахмедов Фарход Шариповичнинг суддаги Чуст тумани “Янгиер” МФЙдаги қассохонада ишлаши, 2022 йил 12 октябрь куни соат 20:00ларда қассобхонани ёпиб кетаётган вақтда, “Янгиер-Станция” ошхонаси олдида Умаров Азизжон ва Абдуматов Жавлонбеклар иккаласи бир-бири билан жанжаллашиб тургани, уларни ажратиб қўйгани, бу пайтда Азизжон Умаров маст ҳолатда бўлгани, бир оз вақтдан кейин Умаржонов Алишер келиб столда утирган Абдуматов Жавлонбекни ҳеч бир сабаб ва гап-сўзсиз қуллари билан уриб кетгани, шунда у бориб яна уларни ажратиб қўйгани, шу пайтда Жайхунали Абдуматов келиб Умаржонов Алишер билан уришиб кетгандан сўнг, улар ўзаро тараф-тараф бўлиб бир-бирларини қўл ва оёқларини билан уриб, дўппослаганини маълум қилиб берган кўрсатуви;

жиноят ишининг 9-14-варақларидаги 2022 йил 26 октябрда тузилган воқеа жойни кўздан кечириш баённомасида воқеа содир бўлган жой Чуст тумани “Янгиер” МФЙда жойлашган “Чуст шоҳ бекати” кўчаси кўздан кечирилиб, жараёндан олинган фотосуратлар илова қилингани; 

жиноят ишининг 30-32, 37-38, 44-45 ва 51-52-варақларидаги, суд тиббиёт экспертизаси экспертининг 2022 йил 27 октябрдаги 1554/1517, 
25 октябрдаги 1555/1518, 21 октябрдаги 1520/1484 ҳамда 25 октябрдаги 1521/1485-сонли хулосаларида Ж.Абдуматов, Ж.Абдуматов, А.Умаров ва А.Умаржоновларнинг жароҳати даражаси енгил шикаст экани баён қилингани;

жиноят ишининг 131-132 варақларидаги судланувчи А.Умаров билан гувоҳ Ж.Абдуматов ўртасида ўтказилган юзлаштириш баённомасида уларнинг суддагига ўхшаш мазмундаги кўрсатувлари баён қилингани;
шунингдек, жиноят ишида мавжуд бўлган бошқа объектив далиллар йиғиндиси билан тўлиқ исботланди.
Чуст тумани ИИБ ҳузуридаги Тергов бўлинмаси катта терговчиси Д.Отабоевнинг 2022 йил 9 ноябрдаги қарорига кўра, жиноят ишининг Абдуматов Жасур Жабборович, Абдуматов Жамшид Жабборали ўғли, Абдуматов Жавохир Жабборовичларга оид қисми Ўзбекистон Республикаси ЖПКнинг 83-моддаси 2-бандига асосан тугатилган (ж.и.140-144в).

Суд, дастлабки тергов органи томонидан А.Умаров, А.Умаржонов, Ж.Абдуматов ва Ж.Абдуматовларнинг ҳаракатлари Ўзбекистон Республикаси ЖКнинг 277-моддаси 2-қисми “б” банди билан тўғри квалификация қилинган деб ҳисоблади.

Чунки, судланувчилар А.Умаров, А.Умаржонов, Ж.Абдуматов ва Ж.Абдуматовлар жамиятда юриш-туриш қоидаларини қасддан менсимасдан,  жамоат жойида ҳеч бир сабабсиз А.Умаров, А.Умаржоновлар бир гуруҳ бўлиб Ж.Абдуматов ва Ж.Абдуматовларни, Ж.Абдуматов ва Ж.Абдуматовлар бир гуруҳ бўлиб А.Умаров, А.Умаржоновларни уриб, дўпослаб баданга енгил шикаст етказишган. 
Ўзбекистон Республикаси Олий суди Пленумининг 2006 йил                             3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли қарорининг 1-бандида, “Судларнинг эътибори жиноят учун жазо тайинлашда қонунийлик, инсонпарварлик, одиллик ва жавобгарликнинг муқаррарлиги принципларига қатъий амал қилишга қаратилсин”-деб;

5-бандида, “Судлар ижтимоий хавфи катта бўлмаган, шунингдек унча оғир бўлмаган жиноятларни содир этишда айбдор деб топилган ва жамиятдан ажратмаган ҳолда ахлоқан тузатилиши мумкин бўлган шахсларга нисбатан озодликдан маҳрум қилиш билан боғлиқ бўлмаган жазолар тайинлаш учун қонунда мавжуд барча имкониятлардан тўлиқ фойдаланишлари керак”-деб;
37-бандида “ЖК 57-моддасига мувофиқ, содир этилган жиноятнинг ижтимоий хавфлилик даражасини жиддий камайтирувчи ҳолатлар аниқланган тақдирда, Жиноят кодекси Махсус қисми моддаси санкциясида назарда тутилган энг кам жазодан ҳам камроқ ёки шу моддада назарда тутилмаган бошқа енгилроқ жазо тайинланиши мумкин. Бунда, қонунга мувофиқ, судлар, нафақат шахс жиноят содир этиш вақтида кўзлаган мотив ва мақсад, айб шакли ва даражасини, балки, айбдорнинг шахси, жиноят иштирокчилари орасидаги роли, жиноят содир этилиш пайтидаги ёки содир этилганидан кейинги хулқ-атвори, жиноятни содир этиш сабаблари ва бунга олиб келган шарт-шароитни ҳам эътиборга олишлари лозим. Жиноятнинг ижтимоий хавфлилик даражасини жиддий камайтирувчи алоҳида ҳолатлар рўйхати қонунда кўрсатилмаганлигини назарда тутиб, суд қабул қилган қарорини ҳукмда асослантирган ҳолда жазони енгиллаштирувчи айрим ҳолатни ҳам, уларнинг мажмуини ҳам бундай ҳолат сифатида тан олиши мумкин (масалан моддий зарарнинг тўлиқ қопланганлиги, судланувчи ёки ота-онасининг оғир касаллиги, уларнинг меҳнатга лаёқатсизлиги, айбдор ота-онасининг ёки боласининг бошқа боқувчиси йўқлиги, судланувчининг кекса ёшда эканлиги, унинг бир гуруҳ шахслар томонидан содир этилган жиноятни очишда фаол иштирок этганлиги, жабрланувчининг жиноят содир этилишига туртки берган ҳуқуққа хилоф хулқ-атвори, жабрланувчининг судланувчи билан ярашганлиги ва ҳ.к.)”-деб, тушунтириш берилган.
Суд:

судланувчи А.Умаровга нисбатан жазо тайинлашда, унинг айбига иқрорлигини, пушаймонлигини, муқаддам судланмаганлигини, Ж.Абдуматов ва Ж.Абдуматовлар билан ярашиб, улардан кечирим сўраганини, Ўзбекистон Республикаси ЖКнинг 55-моддасига асосан жазони енгиллаштирувчи ҳолат деб, ЖКнинг 56-моддасида назарда тутилган жазони оғирлаштирувчи ҳолатлар мавжуд эмас деб ҳисоблаб, қонунийлик, инсонпарварлик, одиллик ва жавобгарликнинг муқаррарлиги принципларига қатъий амал қилган ҳолда, ҳамда Ўзбекистон Республикаси Олий суди Пленумининг 2006 йил                             3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли Қароридаги тушунтиришларидан келиб чиқиб, унга Ўзбекистон Республикаси ЖКнинг 277-моддаси 2-қисми “б” банди билан қилмиши ижтимоий хавфи катта бўлган жиноят ҳисобланишини, оилали эканлиги қарамоғида 3 нафар фарзанди борлигини ҳамда  юқорида баён қилинган енгиллаштирувчи ҳолатларни ҳисобга олган ҳолда ЖКнинг                   57-моддасини қўллаб, қонун санкциясида белгиланмаган ахлоқ тузатиш ишлари жазоси тайинлашни, жазони, жазо ижросини назорат қилувчи органлар белгилаб берадиган жойларда ўтаттиришни, жазо ўташ муддатини иш жойида ҳукм ижро этилиши бошланган кундан ҳисоблашни, ҳукмнинг ижросини таъминлашни Чуст туман ИИБ бошлиғи зиммасига юклашни, унга қўлланилган эҳтиёт чорасини ҳукм қонуний кучга киргач бекор қилишни;
судланувчи А.Умаржоновга нисбатан жазо тайинлашда, унинг айбига иқрорлигини, пушаймонлигини, муқаддам судланмаганлигини, Ж.Абдуматов ва Ж.Абдуматовлар билан ярашиб, улардан кечирим сўраганини, Ўзбекистон Республикаси ЖКнинг 55-моддасига асосан жазони енгиллаштирувчи ҳолат деб, ЖКнинг 56-моддасида назарда тутилган жазони оғирлаштирувчи ҳолатлар мавжуд эмас деб ҳисоблаб, қонунийлик, инсонпарварлик, одиллик ва жавобгарликнинг муқаррарлиги принципларига қатъий амал қилган ҳолда, ҳамда Ўзбекистон Республикаси Олий суди Пленумининг 2006 йил                             3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли Қароридаги тушунтиришларидан келиб чиқиб, унга Ўзбекистон Республикаси ЖКнинг 277-моддаси 2-қисми “б” банди билан қилмиши ижтимоий хавфи катта бўлган жиноят ҳисобланишини ҳамда  юқорида баён қилинган енгиллаштирувчи ҳолатларни ҳисобга олган ҳолда ЖКнинг 57-моддасини қўллаб, қонун санкциясида белгиланмаган ахлоқ тузатиш ишлари жазоси тайинлашни, жазони, жазо ижросини назорат қилувчи органлар белгилаб берадиган жойларда ўтаттиришни, жазо ўташ муддатини иш жойида ҳукм ижро этилиши бошланган кундан ҳисоблашни, ҳукмнинг ижросини таъминлашни Поп туман ИИБ бошлиғи зиммасига юклашни, унга қўлланилган эҳтиёт чорасини ҳукм қонуний кучга киргач бекор қилишни;

судланувчи Ж.Абдуматовга нисбатан жазо тайинлашда, унинг айбига иқрорлигини, пушаймонлигини, муқаддам судланмаганлигини, А.Умаров, А.Умаржоновлар билан ярашиб, улардан кечирим сўраганини, Ўзбекистон Республикаси ЖКнинг 55-моддасига асосан жазони енгиллаштирувчи ҳолат деб, ЖКнинг 56-моддасида назарда тутилган жазони оғирлаштирувчи ҳолатлар мавжуд эмас деб ҳисоблаб, қонунийлик, инсонпарварлик, одиллик ва жавобгарликнинг муқаррарлиги принципларига қатъий амал қилган ҳолда, ҳамда Ўзбекистон Республикаси Олий суди Пленумининг 2006 йил                             3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли Қароридаги тушунтиришларидан келиб чиқиб, унга Ўзбекистон Республикаси ЖКнинг 277-моддаси 2-қисми “б” банди билан қилмиши ижтимоий хавфи катта бўлган жиноят ҳисобланишини, оилали эканлиги қарамоғида 1 нафар фарзанди борлигини ҳамда  юқорида баён қилинган енгиллаштирувчи ҳолатларни ҳисобга олган ҳолда ЖКнинг                      57-моддасини қўллаб, қонун санкциясида белгиланмаган ахлоқ тузатиш ишлари жазоси тайинлашни, жазони, жазо ижросини назорат қилувчи органлар белгилаб берадиган жойларда ўтаттиришни, жазо ўташ муддатини иш жойида ҳукм ижро этилиши бошланган кундан ҳисоблашни, ҳукмнинг ижросини таъминлашни Поп туман ИИБ бошлиғи зиммасига юклашни, унга қўлланилган эҳтиёт чорасини ҳукм қонуний кучга киргач бекор қилишни;

судланувчи Ж.Абдуматовга нисбатан жазо тайинлашда, унинг айбига иқрорлигини, пушаймонлигини, муқаддам судланмаганлигини, А.Умаров, А.Умаржоновлар билан ярашиб, улардан кечирим сўраганини, Ўзбекистон Республикаси ЖКнинг 55-моддасига асосан жазони енгиллаштирувчи ҳолат деб, ЖКнинг 56-моддасида назарда тутилган жазони оғирлаштирувчи ҳолатлар мавжуд эмас деб ҳисоблаб, қонунийлик, инсонпарварлик, одиллик ва жавобгарликнинг муқаррарлиги принципларига қатъий амал қилган ҳолда, ҳамда Ўзбекистон Республикаси Олий суди Пленумининг 2006 йил                             3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли Қароридаги тушунтиришларидан келиб чиқиб, унга Ўзбекистон Республикаси ЖКнинг 277-моддаси 2-қисми “б” банди билан қилмиши ижтимоий хавфи катта бўлган жиноят ҳисобланишини ҳамда  юқорида баён қилинган енгиллаштирувчи ҳолатларни ҳисобга олган ҳолда ЖКнинг 57-моддасини қўллаб, қонун санкциясида белгиланмаган ахлоқ тузатиш ишлари жазоси тайинлашни, жазони, жазо ижросини назорат қилувчи органлар белгилаб берадиган жойларда ўтаттиришни, жазо ўташ муддатини иш жойида ҳукм ижро этилиши бошланган кундан ҳисоблашни, ҳукмнинг ижросини таъминлашни Поп туман ИИБ бошлиғи зиммасига юклашни, унга қўлланилган эҳтиёт чорасини ҳукм қонуний кучга киргач бекор қилишни  лозим деб топди.

Юқоридагиларга кўра, ҳамда Ўзбекистон Республикаси ЖПКнинг 
454-457, 460, 463, 465-468, 471-473-моддаларини қўллаб, суд

Ҳ  У  К  М     Қ  И  Л  А  Д  И :
1. Умаров Азизжон Акбарали ўғли (Umarov Azizjon Akbarali O’g’li) Ўзбекистон Республикаси ЖКнинг 277-моддаси 2-қисми “б” бандида назарда тутилган жиноятни содир этганликда айбли деб топилсин.
А.Умаровга Ўзбекистон Республикаси ЖКнинг 277-моддаси                  2-қисми “б” банди билан ЖК 57-моддасини қўллаб, иш ҳақининг 20 фоизини давлат даромади ҳисобига ушлаб қолган ҳолда 2 (икки) йил ахлоқ тузатиш ишлари жазоси тайинлансин.

Жазо ижросини назорат қилувчи органлар белгилаб берадиган жойларда ўтаттирилсин. 
Жазо ўташ муддати иш жойида ҳукм ижро этилиши бошланган кундан ҳисоблансин. 
Ҳукмнинг ижросини таъминлаш Чуст туман ИИБ бошлиғи зиммасига юклатилсин. 
А.Умаровга қўлланилган муносиб хулқ-атворда бўлиш ҳақидаги тилхат эҳтиёт чораси ҳукм қонуний кучга киргач бекор қилинсин.
2. Умаржонов Алишер Акбарали ўғли (Umarjonov Alisher Akbarali O’g’li) Ўзбекистон Республикаси ЖКнинг 277-моддаси 2-қисми “б” бандида назарда тутилган жиноятни содир этганликда айбли деб топилсин.
А.Умаржоновга Ўзбекистон Республикаси ЖКнинг 277-моддаси                  2-қисми “б” банди билан ЖК 57-моддасини қўллаб, иш ҳақининг 20 фоизини давлат даромади ҳисобига ушлаб қолган ҳолда 2 (икки) йил ахлоқ тузатиш ишлари жазоси тайинлансин.

Жазо ижросини назорат қилувчи органлар белгилаб берадиган жойларда ўтаттирилсин. 
Жазо ўташ муддати иш жойида ҳукм ижро этилиши бошланган кундан ҳисоблансин. 
Ҳукмнинг ижросини таъминлаш Поп туман ИИБ бошлиғи зиммасига юклатилсин. 
А.Умаржоновга қўлланилган муносиб хулқ-атворда бўлиш ҳақидаги тилхат эҳтиёт чораси ҳукм қонуний кучга киргач бекор қилинсин.
3. Абдуматов Жовлонбек Жабарович (Abdumatov Jovlonbek Jabarovich)  Ўзбекистон Республикаси ЖКнинг 277-моддаси 2-қисми “б” бандида назарда тутилган жиноятни содир этганликда айбли деб топилсин.
Ж.Абдуматовга Ўзбекистон Республикаси ЖКнинг 277-моддаси                  2-қисми “б” банди билан ЖК 57-моддасини қўллаб, иш ҳақининг 20 фоизини давлат даромади ҳисобига ушлаб қолган ҳолда 2 (икки) йил ахлоқ тузатиш ишлари жазоси тайинлансин.

Жазо ижросини назорат қилувчи органлар белгилаб берадиган жойларда ўтаттирилсин. 
Жазо ўташ муддати иш жойида ҳукм ижро этилиши бошланган кундан ҳисоблансин. 
Ҳукмнинг ижросини таъминлаш Поп туман ИИБ бошлиғи зиммасига юклатилсин. 
Ж.Абдуматовга қўлланилган муносиб хулқ-атворда бўлиш ҳақидаги тилхат эҳтиёт чораси ҳукм қонуний кучга киргач бекор қилинсин.
4. Абдуматов Жайхунали Жабборали ўғли (Abdumatov Jayxunali Jabborali O’g’li)  Ўзбекистон Республикаси ЖКнинг 277-моддаси 2-қисми “б” бандида назарда тутилган жиноятни содир этганликда айбли деб топилсин.
Ж.Абдуматовга Ўзбекистон Республикаси ЖКнинг 277-моддаси                  2-қисми “б” банди билан ЖК 57-моддасини қўллаб, иш ҳақининг 20 фоизини давлат даромади ҳисобига ушлаб қолган ҳолда 2 (икки) йил ахлоқ тузатиш ишлари жазоси тайинлансин.

Жазо ижросини назорат қилувчи органлар белгилаб берадиган жойларда ўтаттирилсин. 
Жазо ўташ муддати иш жойида ҳукм ижро этилиши бошланган кундан ҳисоблансин. 
Ҳукмнинг ижросини таъминлаш Поп туман ИИБ бошлиғи зиммасига юклатилсин. 
Ж.Абдуматовга қўлланилган муносиб хулқ-атворда бўлиш ҳақидаги тилхат эҳтиёт чораси ҳукм қонуний кучга киргач бекор қилинсин.
Ҳукмдан норози тарафлар ҳукм эълон қилинган кундан, судланувчилар ҳукм нусхасини олган кундан бошлаб, йигирма сутка ичида жиноят ишлари бўйича Чуст туман суди орқали Наманган вилоят судининг жиноят ишлари бўйича апелляция судлов ҳайъатига протест ёки шикоят беришга ҳақли.

Раислик қилувчи:  
                     
                          М.Ҳайитов
